
ԵԶՐԱԿԱՑՈՒԹՅՈՒՆ

 «ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՏԱՐԱԾՔՈՎ ԱՆՑՆՈՂ ՄԻՋԱԶԳԱՅԻՆ ՏՐԱՆՍՊՈՐՏԱՅԻՆ ՄԻՋԱՆՑՔՆԵՐԻ ՀԱՄԱՁԱՅՆԵՑՎԱԾ ԶԱՐԳԱՑՄԱՆ ՄԱՍԻՆ» 2009 ԹՎԱԿԱՆԻ ՆՈՅԵՄԲԵՐԻ 20-Ի ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՎԱՎԵՐԱՑՄԱՆ ԿԱՄ ՀԱՍՏԱՏՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ
ԵՎ
ՏԵՂԵԿԱՆՔ ՈՒԺԻ ՄԵՋ ՄՏՆԵԼՈՒ ԿԱՐԳԻ ՎԵՐԱԲԵՐՅԱԼ

 «Անկախ Պետությունների Համագործակցության մասնակից պետությունների տարածքով անցնող միջազգային տրանսպորտային միջանցքների համաձայնեցված զարգացման մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» արձանագրությունը (այսուհետ` Արձանագրություն) ստորագրվել է 2016թ. հոկտեմբերի 28-ին:
2009 թվականի նոյեմբերի 20-ին ստորագրված «Անկախ Պետությունների Համագործակցության մասնակից պետությունների տարածքով անցնող միջազգային տրանսպորտային միջանցքների համաձայնեցված զարգացման մասին» համաձայնագիրը (այսուհետ՝ Համաձայնագիր) Հայաստանի Հանրապետության համար ուժի մեջ է մտել 2012թ. հուլիսի 18-ին:
Արձանագրության նպատակն է  փոփոխություն կատարել Համաձայնագրում, մասնավորապես 8-րդ հոդվածը շարադրել հետևյալ խմբագրությամբ. «Միջազգային տրանսպորտային միջանցքի համաձայնեցված և համակարգված զարգացման նպատակով Կողմերի իրավասու մարմինների և ԱՊՀ ճյուղային Համագործակցության մարմինների համակարգումը և գործունեության տեղեկատվական ապահովումն իրականացվում է ԱՊՀ անդամ պետությունների համակարգված տրանսպորտային նիստի միջոցով»:
Արձանագրությունը ստորագրվել է Հայաստանի Հանրապետության Կառավարության, Բելառուսի Հանրապետության Կառավարության, Ղրղզստանի Հանրապետության Կառավարության, Ռուսաստանի Դաշնության Կառավարության, Տաջիկստանի Հանրապետության Կառավարության և Ուզբեկստանի Հանրապետության Կառավարության միջև:
Արձանագրությունն ուժի մեջ է մտնում այն ստորագրած Կողմերի՝ Արձանագրության ուժի մեջ մտնելու համար անհրաժեշտ ներպետական ընթացակարգերի կատարման մասին վերջին գրավոր ծանուցումն ավանդապահի ստանալու օրվանից:
Արձանագրության ուժի մեջ մտնելու համար նախատեսված ընթացակարգերը կատարվել են  Բելառուսի Հանրապետության, Ռուսաստանի Դաշնության և Տաջիկստանի Հանրապետության կողմից: 
2016թ. հոկտեմբերի 28-ին ստորագրված «Անկախ Պետությունների Համագործակցության մասնակից պետությունների տարածքով անցնող միջազգային տրանսպորտային միջանցքների համաձայնեցված զարգացման մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» արձանագրության վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։

ՀՀ արտաքին գործերի    
      նախարարի տեղակալ                                                Շավարշ Քոչարյան

